
KOTA KINABALU, 22 SEPTEMBER 2026 - Kementerian Sains, Teknologi dan Inovasi
(MOSTI) hari ini merasmikan penutupan Program Pembudayaan Sains, Teknologi dan
Inovasi (STI) Bersepadu Zon Sabah yang menghimpunkan lima program
pembudayaan STI secara serentak bagi memperluas celik teknologi dalam kalangan

masyarakat Sabah, merangkumi pelajar, belia, usahawan dan komuniti.

Majlis penutupan program disempurnakan oleh YB Datuk Rina Haji Jainal, Pembantu
Menteri Wanita, Kesihatan dan Kesejahteraan Rakyat Sabah. Program
Pembudayaan STI Bersepadu Zon Sabah ini menghimpunkan tiga inisiatif utama yang
dilaksanakan secara serentak, iaitu Minggu Sains Negara (MSN) 2026, Malaysia
Techlympics dan NextGen Tech @ MOSTI, di samping penganjuran program
sampingan STI 1002 dan Rehlah Sains.

Penganjuran karnival sains secara fizikal turut mengetengahkan Program Advokasi
Nuklear sebagai usaha meningkatkan keyakinan dan penerimaan sosial masyarakat
terhadap aplikasi teknologi nuklear yang selamat, selain membawakan Platform Sains
Rakyat (Citizen Science) yang boleh diakses melalui portal sainsrakyat.my bagi
membuka peluang kepada masyarakat, termasuk komuniti luar bandar untuk
menyumbang data dunia sebenar (real-world data) dalam menyokong penyelidikan dan

pembangunan penyelesaian berasaskan sains.



Penganjuran program ini turut memperlihatkan kerjasama erat antara MOSTI dengan
Rakan MySains dan Universiti Malaysia Sabah sebagai rakan pelaksana utama dalam

memanfaatkan kepakaran teknikal, fasiliti serta rangkaian industri yang terlibat.

Melalui pelaksanaan program STI secara bersepadu ini, MOSTI terus memperkukuh
literasi STl dalam kalangan masyarakat serta meningkatkan kesedaran terhadap
peranan sains, teknologi dan inovasi dalam meningkatkan kesejahteraan dan kualiti

hidup rakyat, selaras dengan aspirasi Malaysia MADANI.

Turut hadir, YBhg. Datuk Hassan bin Mahali, Setiausaha Tetap, Kementerian
Pendidikan, Sains, Teknologi dan Inovasi Sabah dan YBrs. Profesor Dr. Raman
Noordin, Timbalan Naib Canselor (Hal Ehwal Pelajar Dan Alumni), Universiti
Malaysia Sabah (UMS).

